
భోజరాజీయము ఆశ్వా.1











		
తేజుఁ డాశ్రితకల్పభూజుఁ డుత్కటకృపా

       రసపూర్ణహృదయుఁ డరాతిభయద

బాహాఢ్యుఁ డసహాయసాహసుం డంగనా

       జనభద్రుఁ డభినవమనసిజాతుఁ

డాశాంతవిశ్రాంతయశుఁ డార్తరక్షాతి

       దక్షుఁ డున్నతవక్షుఁ డక్షరాది



	 







	ఆ.	
విద్యలందుఁ జతురుఁ డుద్యద్గుణశ్రేష్ఠుఁ

డనుపమానవిభవుఁ డమితపుణ్యుఁ

డనఁగ నెగడె భైరవామాత్యచంద్రుండు

రాజసభలయందుఁ బూజ వడసి.

	చ.	
క్షితిఁ గ్రతుకర్తృతామహిమ చేకొని పంచమవేదమైనభా

రతముఁ దెనుంగుబాస నభిరామముగా రచియించినట్టియు

న్నతచరితుండు తిక్కకవినాయకుఁ డాదట మెచ్చ భవ్యభా

రతి యనఁ బేరు గన్న కవిరత్నము బయ్యనమంత్రి యల్పుఁడే.

	చ.	
శరధిసుత న్వరించుజలజాతవిలోచనుమాడ్కి శీతభూ

ధరజఁ బరిగ్రహించుహిమధామకళాధరుపోల్కి సద్గుణా

భరణపవిత్రమూర్తిఁ గులపాలిక నాఁ దగు ప్రోలమాంబికన్

బరిణయ మయ్యె నెయ్యమున బయ్యచమూపతి వైభవోన్నతిన్.

	క.	
పతిభక్తి నరుంధతి, సూ

నృతమతి భారతి, జగద్గుణితసౌభాగ్య

స్థితి రతి, శాశ్వతవిభవా

యతి శ్రీసతి, యనఁగఁ బ్రోలమాంబిక వెలసెన్.

	చ.	
గుణయుతు లవ్వధూవరులకు జనియించిరి త్రేత రామల

క్ష్మణు లయి పుట్టి ద్వాపరయుగంబుతుదిం దగ రామకృష్ణులై

గణనకు నెక్కి యీకలియుగంబున నిట్లుదయించె లోకర

క్షణుఁ డగు విష్ణుదేవుఁ డన గంగనమంత్రియు ముమ్మడన్నయున్.

	వ.	
ఆ గంగనామాత్యు గుణవిశేషంబు లెట్టి వనిన.

"https://te.wikisource.org/w/index.php?title=పుట:Bhoojaraajiiyamu.pdf/67&oldid=391960" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 17 మే 2022న 16:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

